
বাপের মউতের কথা আরো মায়ের দুঃখ।

শুনি অভাগিনী কইন্যার ফাডি গেল্গই বুক॥

একে একে শুনি আরো যতেক খবর।

আমিনা যে সারা রাইত কৈল্ল ধড়ফড়॥

ফজরে উডিয়া বুড়ী খাইল খানাপিনা।

বড় তরাজন[১] তারে করিলা আমিনা॥

বুড়ী বলে,—শুন কইন্যা আমার কথা ধর।

মাঝির গাঁও গেরামে যাইয়া ফিরি বস্তি[২] কর॥

একলা ঘরে থাক তুমি ভালা নহে কাম।

ফিরি চল যাই আবার আপনার মোকাম॥

আমিন। কহিল—মাগো ধরি তোমার পাও।

কি খাইব যাইয়া মোরা সেই মাঝির গাঁও॥

খাইয়া দাইয়া বেচি ধান টাকা হয়রে জমা।

মাঝির গাঁও গেরামে যাইয়া কি খাইব ওমা॥

আম পাই কাট্টাল[৩] পাই বারমাস্যা ফল।

কনে চাইব[৪] আমার এই গরু আর ছায়ল[৫]॥

চাষকোরের[৬] কাম আছে গোলায় আছে ধান।

চলি গেলে এই সব হৈবরে লানছান[৭]॥

আমার সঙ্গে থাক তুমি ন যাইও আর।

তোমার হাতে দিলাম তুলি সক্কল সংসার॥

খাওনের পরণের নাই টানখিজ[৮]।

পরাণে যাহা খোজে তুমি খাইও সেই চিজ[৯]॥”







	↑ তরাজন=আদর-অভ্যর্থনা।

	↑ বস্তি=বসবাস।

	↑ কাট্টাল=কাঁঠাল।

	↑ কনে চাইব=কে আর চাহিবে (দেখিবে), রক্ষা করিবে।

	↑ ছায়ল=ছাগল।

	↑ চাষকোর=চাষবাস।

	↑ লানছান=ছারখার।

	↑ টানখিজ=অনটন।

	↑ চিজ=দ্রব্য।

		 এই পাতা শেষ সম্পাদিত হয়েছে ০৪:৪১টার সময়, ১১ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

